DESKRIBAPENA.

	Testu antolaketa

HELBURUA: Pertsona, animalia edo toki baten ezaugarri nagusiak, modu zuzen, argi eta objetiboki adieraztea. Hitzen bitartez egiten den argazki modukoa da.

EGITURA: Diferentea izan daiteke. Pertsona deskribatzeko: inguruaz, itxuraz eta izaeraz idatziko dugu. Animaliaren kasuan: nolakoa den, bizimodua, habitat, elikadura, ugalketa, zer ematen duen…

Tokia bada: kokapena, nolakoa den, zer dagoen, nortzuk erabiltzen duten…

PAUSUAK:

- Behaketa egin.

- Ezaugarri nagusiak aztertu.

- Datu osagarriak edo bitxiak bildu.

- Deskripzioaren ordena pentsatu: espazioaren (goitik behera, alde batetik bestera…) edo denboraren arabera (hasieratik bukaerara…), orokorretik zehatzera…

- Borradorea egin eta idatzi.

- Idatzia berrikusi eta zuzendu.

Deskripzioak, gehienetan, narrazioetan (ipuinetan edo kontaketan), azalpenetan edo gutunetan agertzen dira.
	TXAKURRA: GIZAKIAREN LAGUNA

Argazkian ikusten den  animalia txakurra da.

Animalia hau gizakia baino txikiagoa da. Bere burua ez da oso handia, baina, belarriak luze samarrak ditu, horregatik muturra estalia dauka. Gorputza iletsua du. 

Kolore askotako txakurrak daude eta mota askotakoak ere: artzain txakurrak, ehiza txakurrak, etxeak zaintzeko txakurrak...

Etxe animalia honek zentzumenak oso garatuak ditu, batez ere, entzumena eta  usaimena. Horrexegatik inor baino lehen konturatzen da norbait hurbiltzen zaionean.

Lau hanketan ibiltzen da beste animalia batzuk bezala; bere  hanka indartsuei esker korrika asko egiten du.

Gizakiarekin oso harreman onak ditu, etxeetan bizi baita normalean. Oso maitagarria da, beraz, esaten da gizakiaren lagunik onena dela.

Txakurra haragijalea dela esan dezakegu, baina, gizakiarekin bizi denez denetarik jaten du. Haragia asko gustatzen zaio eta batez ere hezurrak; horretarako letaginak izeneko hortz luze eta zorrotzak eta hagin txikitzaileak dituzte. Hirietan bizi direnek txakur-jana jan behar izaten dute askotan.

Ugaztun guztiak bezala txakurkumeak amaren sabeletik jaiotzen dira eta gero, denbora batean, amaren esneaz elikatzen dira; bost edo sei kume izan ditzake txakur eme batek aldiro.

Txakurra, gure lagun izatea nahi badugu, zaindu egin behar da eta errespetuarekin tratatu.

	Hizkuntza

Ezaugarriak
HITZ MOTAK:

Izenburua: Deskribapenaren sarrera da.

Izenak: arruntak (burua, hankak, haginak...)

Adjektiboak (indartsua, maitagarria...)

Sinonimoak

Izen sintagmako esaldiak (dirudi, beraz, horrexegatik..)

ADITZA 

Orainaldia erabiltzen da. Hirugarren pertsonan (singularra edo plurala) deskribatzen da.

ESALDIAK:

Orokorrean sinpleak dira, edo koordinatuak edo justa-postuak. Zentzu literarioa emateko subordinatuak erabiltzen dira.

KONEKTOREAK:

banaketa (alde batetik, bestetik…)

ERREKURTSO LITERARIOAK:

Zerrendaketak: konparaketak (...baino txikiagoa, ...bezain handia,) metaforak, pertsonifikazioak,…

